


I

Bep pa doste, dirak-han, e sponte ann diaoulou,
Mouéjou skrijuz a c’harme pad ann noz er c’hoajou ;
Ann oll a oa stravillet, Gweltas tamm na zemple,
Dinec’h e vev hag e varv neb en deuz gras Doue.

II1

‘War ojou Rhuis, da gentan, dre he gomz hag he skouer,
E c’honeaz eneou da Jezuz hon Zalver ;

Goude, hed ha hed Blavez, dre Wened ha Kerne,
‘Warlec’h ann danvad kollet, pastor mad, e rede.

Iv

Ar c’hleze hag ar gontel a goueze d’ann douar,
Pa ziskoe d’ar muntrer he Vestr war ar C’halvar :
Hag hon tadou a gredaz, o klevet anezhan,

E tleent karet Doue, ha karet ho nessan.

Ve

Pa chome euz he gomjou sperejou kaledet,
Kentoc’h eget ho lezel liammet enn ho fec’het,
Ar zant, karget a fians, evel Jezuz gwechall,

A re bue d’ar re vary, sklerijenn d’ar re dall.

VI

Hen eo a lake Komor n’he gastel da grenan,

Hen a gelenne Tremeur hag he vamm Tréphinan,

Ho c’helenne da bedi, da zenti ouz Doue,

Hep kavet aoun ouz ann dud, nag ouz beg ar c’hleze.

VII

A bep tu vije zavet ilizou da bedi,

A bep tu vije klevet bennoz ha meuleudi :
Euz a Vreiz-Izel neuze, o kaeran amzeriou !
Zent hag elez a vanden, a ninje d’ann envou.









